
GOUVENE CUOMO ANONSE NOMINASYON NAN ADMINISTRASYON LI

Nominasyon Nouvo Dirijan pou Biwo Sévis Viktim Eta a ak Biwo pou Prevansyon Vyolans nan Kay

Gouvene Andrew M. Cuomo te anonse de nouvo nominasyon nan administrasyon an, Elizabeth Cronin
nonmen direkté Office of Victim Services (OVS) eta a epi Gwen Wright nonmen direkte egzekitif Office
for the Prevention of Domestic Violence (OPDV) eta a.

“Depi lontan New York se yon lide nan kesyon dwa viktim zak kriminel, li tounen youn nan premye eta ki
kreye yon konséy konpansasyon pou viktim zak kriminél ak sel eta nan nasyon an ki genyen yon ajans
onivo egzekitif kap goumen ak fe prevansyon kont vyolans nan kay, te deklare Gouvené Cuomo. “M
espere kontinye ak kokenn pwogre nou fé pou amelyore pwoteksyon pou viktim zak kriminél yo epi
mwen konnen Madan Cronin ak Madan Wright pral jwe yon wol enpotan nan efo sa yo.”

Elizabeth Cronin
Jiska lotre jou, Madan Cronin te travay kom direkté Biwo Zafe Jiridik pou Kou Dapel Ameriken an pou

Tribinal Dezyém Enstans la nan Vil New York. Li te responsab operasyon Biwo Konseye Enten yo ak Biwo
Avoka yo pandan plis pase 13 lane, li tap sipévize travay jiridik tou de biwo yo ta p fé ak administrasyon
toulejou Biwo Zafe Jiridik la.

Pandan travay li nan Tribinal Dezyém Enstans la, Madan Cronin te travay ak jij pou tabli yon pwogram
inik pou jere ogmantasyon rapid ka imigrasyon yo. Kreyasyon yon kalandriye san agiman te reyisi trete
plis pase 5.000 dosye apel imigrasyon ki tap soufri nan tribinal la.

Anvan esperyans li ak Kou Dapel Ameriken an, Madan Cronin te travay kom yon pwofesé adjwen nan
Pace University epi li genyen anpil esperyans kdm avoka, san bliye travay li pandan 12 lane nan Biwo
Pwokiré Distri Westchester la kom Pwokire Adjwen epi annapre li te vin direkte Adjwen Biwo a, epi
travay li kom Asistan Jidisye nan Depatman Jidisye Tribinal Premye Enstans Connecticut la. Li se yon
ekriven ki pibliye liv sou divées sijé tankou lwa imigrasyon, vyolans nan kay, eleman prév ak Konvansyon
Vyén la Madan Cronin te resevwa diplom premye sik li nan Fairfield University epi diplom avoka li nan
Lekol Dwa Pace University a.

Gwen Wright
Madan Wright avek OPDV depi 20 lane, kote li t ap travay lotre jou la kdm direkté egzekitif enterimé ak

direkte sevis sosyal ak prevansyon. Pandan 20 tan li pase ak ajans Ia, li te sipévize tou pwogram
fomasyon ak devlopman politik nan domén pwoteksyon timoun, sevis sosyal, ak enterée piblik,
konsomasyon egzajere sibstans ak sante mantal, swen sante ak jistis penal.

Epitou pandan li te travay nan OPDV, Madan Wright te jwe yon wol kapital nan devlopman ak
enplemantasyon politik Eta a sou Vyolans nan Kay ak Lye Travay la. Politik la, ki obligatwa pou tout ajan eta
yo, fet pou | amelyore sekirite nan travay pou viktim vyolans domestik ak koleg biwo yo. Nan kad politik |3,
patwon dwe fome anplwaye sou prizkonsyans vyolans domestik ak prevansyon; devlope pwosesi pésonel
ki koresponn ak bezwen viktim vyolans nan kay epi kreye plan ak mezi sekirite nan espas travay pou kenbe
pou responsab sila yo ki ka itilize resous minisipal pou komet zak vyolans nan kay.

Anvan li te vin nan sevis eta a, Madan Wright te okipe plizyé pos nan domeén vyolans nan kay, tankou
travay li kom direkte egzekitif New York State Coalition Against Domestic Violence (NYSCADV), yon
gwoup militan toupatou nan eta a.

Madan Wright te etidye nan Fashion Institute of Technology. Li aktif nan travay kominote a ap fé pou
sipote egalite lesbyen ak pedras ak jistis rasyal, san bliye travay li kom ansyen prezidan konsey Pride Center
nan Rejyon Kapital; Nan Our Own Voices, yon 0ganizasyon militan ki chita nan Albany pou moun nwa ki
lesbyen, pederas, biseksyel ak ki chanje séks yo; ak nan A Call to Men, yon oganizasyon nasyonal pou
prevansyon vyolans nan kay ak seksyel kap bay fomasyon ak edikasyon pou gason, ti gason ak kominote.

Office of Victim Services (www.ovs.ny.gov) a ofri yon filé sekirite pou viktim inosan zak kriminél ki pa gen

ankenn kote pou chéche éd, nan bay konpansasyon dirék pou sévis konsey, defans ak swen medikal,
paregzanp, gratis pou kontribiyab. Operasyon ajans lan te finanse ak kontravansyon, fre ak majorasyon
seten koupab te peye apre kondanasyon nan tribinal onivo eta ouben federal.

Office for the Prevention of Domestic Violence (www.opdv.ny.gov) gen responsablite pou | amelyore

repons kominote onivo eta ak lokal pou vyolans nan kay. OPDV ofri konsey bay pesonel Egzekitif sou politik
ak lejislasyon; anime aktivite kominoté nan tout kominote yo epi fome pwofesyonel sou kijan pou rezoud
vyolans nan kay nan yon paket domen, tankou pwoteksyon timoun, aplikasyon lalwa ak swen sante.

